
3 GIPUZKOAKO LURRALDE HISTORIKOKO XEDAPEN OROKORRAK  
ALDUNDIA - OGASUNA ETA FINANTZAK  
Abenduaren 14ko 1280/2001 Foru Agindua, 341 eredua onartzen duena.  

 

GIPUZKOAKO FORU ALDUNDIA 

OGASUN ETA FINANTZA DEPARTAMENTUA 

Abenduaren 14ko 1.280/2001 FORU AGINDUA, Balio Erantsiaren 
gaineko Zergaren nekazaritza, abeltzaintza eta arrantza erregimen 
berezian konpentsazioen ordainketa eskatzeko erabiliko den 341 eredua 
onartzen duena. 

Azaroaren 28ko 91/2000 Foru Dekretuak, Gipuzkoako Lurralde Historikoaren zerga 
araudia nekazaritza sektoreari laguntzeko presako zerga neurriei dagokienez urriaren 
6ko 10/2000 Errege Lege-Dekretura egokitzen duenak, aldaketak sartu zituen 102/1992 
Foru Dekretuaren 130. artikuluko Bost apartatuan nekazaritza, abeltzaintza eta 
arrantzaren erregimen berezian dauden enpresariek jasotzen duten oroharreko 
konpentsazioa igoaraziz. 

Ordura arte konpentsazio hori ustialekuetan lortutako produktuen salmenta prezioaren 
100eko 5ekoa baldin bazen, dekretu berriarekin nekazaritza eta baso ustialekuetatik 
datozen produktu eta zerbitzuen konpentsazioa 100eko 8koa da, eta abeltzaintza eta 
arrantza ustialekuetako produktu eta zerbitzuen kasuan, berriz, 100eko 7koa. 

Abenduaren 29ko 102/1992 Foru Dekretuak, Balio Erantsiaren gaineko Zergaren Legea 
egokitzekoak, 131.1 artikuluan xedatzen duenez, Foru Dekretu honen 130. artikuluan 
aipatzen diren konpentsazioak ordaintzea Herri Ogasunari dagokio bi kasu hauek 
gertatzen badira: Ondasun salmentak esportatzea edo Europar Batasuneko beste estatu 
batera igorri edo garraiatzea, eta erregimen berezian dauden zerbitzuak Zergaren 
aplikazio lurraldetik kanpo dauden hartzaileei egitea.  

Araudia aldatu izanak ezinbestekoa egiten du eredu berri bat onartzea nekazaritza, 
abeltzaintza eta arrantzaren erregimen berezian egin beharreko konpentsazioen 
ordainketa eskatzeko. Eredu hori, gainera, apirilaren 18ko 86/1986 Foru Aginduaren 
bidez onartutakoaren ordez erabiliko da. 

Horiek horrela, honako hau, 

XEDATU DUT 

1. artikulua.  341 eredua onartzea. 



 
 
 
 
 
Bat. Onarturik geratzen da 341 eredua, «Nekazaritza, abeltzaintza eta arrantzaren erregimen berezian 
konpentsazioak ordaintzeko eskaera» deiturikoa. Eredua foru agindu honetako I. Eranskinean ageri da, eta 
bi ale ditu: Administrazioaren alea eta subjektu pasiboaren alea. 

2. artikulua.  341 eredua aurkeztera behartuak. 

341 eredua nekazaritza, abeltzaintza eta arrantzaren erregimen berezian dauden subjektu pasiboek 
aurkeztuko dute, beti ere esportatzen diren edo Europar Batasuneko beste estatu batera igorri edo 
garraiatzen diren ondasun salmentak egin badituzte edota Zergaren aplikazio lurraldetik kanpo dauden 
hartzaileei erregimen berezian sartzen diren zerbitzuak eskaini badizkiete. 

3. artikulua.  Aurkezteko epea. 

Aitorpena hiruhileko natural bakoitza amaitu ondorengo lehen hogeita bost egun naturalen barruan 
aurkeztuko 
da. Urteko azken hiruhileko naturalari dagokion aitorpena hurrengo urteko urtarrilaren lehen hogeita 
hamar egun naturalen barruan aurkeztuko da. 

4. artikulua.  Aurkezteko tokia. 

341 eredua zerga bulegoetan aurkeztuko da edo, bestela, Gipuzkoako Foru Aldundiaren Ogasun eta 
Finantza Departamentuko Zeharkako Zergak Kudeatzeko Zerbitzuan, Balio Erantsiaren gaineko Zergaren 
Atalean. 

Amaierako xedapena. 

Foru agindu hau 2002ko urtarrilaren 1ean sartuko da indarrean. 

Donostia, 2001eko abenduaren 14a.—Antton Marquet Artola, Ogasun eta Finantza Departamentuko Foru 
Diputatua.  

